
07 - URRIA 10 zbkia. 

Bazenekien… 
 

Medicus Mundi REASen sartu 
da eskubide osoko entitate-bazkide 
gisa.  
 

Nafarroa osoan… 
Ingesol (Cortes), Casa Mari Cruz 
(Hiriberri-Artzibar), Bigarren Eskua 
(Iruñea) eta Centro Ecuestre 
Arbayún (Usun), REASeko enpresa 
laguntza-bazkide berriak.  
 

Mila baino gehiago… 
1.044 pertsona daude REASen 
baitako 41 enpresa zein entitatetan, 
haietarik 524 kontratudunak dira 
eta 520 boluntarioak.  
 

Guztira 20 milioi dira … 
REASen, guztira, 2006ko diru-
sarrerak 20.143.481 eurokoak izan 
dira.  
 

Erosketa-Bulegoa 
Aurten Asepeyo Mutuarekin eta 
GESINOR-ekin sinatu dira hitzarmenak. 
Azkeneko honek osasun-zaintzearen eta 
lan-arriskuen prebentzioaren zerbitzuak 
kudeatuko dizkigu.  
 

Azaroak 10 
Egun honetan REASen egun ludikoa 
ospatuko dugu Beireko Aterpetxe 
berrituan, makina bat jarduera 
atsegin eginez.   

Banku Etikoa Hazten                    

Beste autonomia elkargoetan banku 
etikoa bultzatzen ari diren elkarteak 
sortzen ari dira, horretarako 
entitate asko eta ezberdinak bat 
eginez. Horri esker FIARE-ren 
bulego berriak zabaldu dira Madrilen 
eta Gasteizen. Bartzelonan 
abenduan irekiko dute.  
 

Hitzarmena komunikabideekin 
 

Zenbait prentsa-, irrati-, eta telebista-hedabidek REAS Nafarroarekin elkarlan-
hitzarmen bat sinatu dute Elkartasunezko Ekonomiaren eredua hedatzeko eta 
garatzeko asmoz. Komunikabideok edukien, iragarki generikoen zein tematikoen, 
material-banaketaren edota zuzeneko solasaldien sarbidea errazteko konpromisoa 
hartu dute. Halaber REASen ekimen ekonomikoen bidez kontsumo sozialki arduratsua, 
euskarri ekologikoekin lan egitea eta bertako garapena aipatzen dira. Orain arte 
hitzarmena izenpetu duten hedabideak honako hauek ditugu: 
 

      
 

      

KURRILOAK POBREZIAREN AURKA   
 

Joan den urriaren 20an, Pobreza cero Nafarroako Plataforma (Nggkek, Rcade, Fain, 
Denontzat, Pobreziaren aurkako sarea eta REAS Nafarroa bera osatutakoa) bildu zen 
Nafarroako Pobreza Cero hitzarmenari bultzada bat emateko asmoz eta alderdi politiko 
guztiek bere sinaduran, betetzean eta geroko jarraimenduan konpromisoa har dezaten.  
Ehunka jende bildu ginen gazteluko Plazan, beste behin ere, hitzarmenaren sinatzea 
aldarrikatzeko. Txotxongilo antzezlan polit bat egon zen eta paperezko kurriloak egin 
ziren (gauza izan zirenek) Milurtekoaren Garapenaren Helburuak betetzeko 
konpromisoak eskatuz, 2015 urterako baitira eta gaur egun oso urruti daudelako.  
Laguntza gehiago eta hobea, kanpo-zorraren ezeztatzea eta merkataritza-justizia 
(elkartasunezko ekonomia, bidezko merkataritza, kontsumo arduratsua, banku etikoa) 
dira Nafarroan egin nahi dugun aulkiaren hiru oinak. Gaur, beti bezala: PRESIO EGIN!    

 

ANEI (Gizarteratze-Enpresen Nafarroako Elkartea) sortu da 
                      

Urriaren 18an sortu zen ANEI, Nafarroan diren 18 Gizarteratze-Zentroez osatua. 
(Nafarroako Enplegu-Zerbitzuak homologaturik).  Elkartearen helburua estatuko zein 
autonomiako administrazioaren aurrean eta halaber enpresen aitzinean ordezkaritza 
eta presentzia handiagoa izatea da. Baztertze-arriskuan diren pertsonen gizarteratzea 
eta laneratzea du xede bakarra.  
 

“Gizarteratzeak eta Laneratzeak sistemaren ondorioei erantzuten dizkiete, Elkartasunezko Ekonomiak, zergatien abiapuntuan du eragina. Denak 
dira lehentasunezkoak.” (Zaragoza Foroa) 

REAS 2008 plana                    

Sarearen parte-hartze prozesu baten 
ondoren, ildo estrategikoek bere 
horretan segitzen dute, barneko eta 
kanpoko aldeak hobeki orekatuz. 
Besteak beste entitate bazkideen 
inplikazioa nahiz protagonismoa 
sendotzen dira, unibertsitateekiko, 
hedabideekiko,  udalekiko eta beste 
entitateekiko elkarlanak areagotzen 
dira eta gizartea bera partaide 
egiten da elkartasunezko kontsumo 
eta finantza proposamenetan.  
 



 
 

Salinas-ekin Senidetzea (Ekuador) 

Enkarni Caro 

Azkenean, SETEM Gobernuz 
Kanpoko Erakundeak  antola- 
tutako Hegoaldearekin Ikasi 
eta Elkarlanean aritu ikas- 
taroan udaberria eta negua 
eman ondoren, Ekuadorrera 
bidean abiatu ginen taldeko 6 
pertsonak. Hain zuzen ere, 
Salinaseko Parrokiara, eta 
han bizitutakoak ikaragarri 
liluratu gintuen, hango 
herrialdeaz, kulturaz, eta 
pertsonez maitemindurik 
itzuli baikinen. Izan ere, 
eskaini ziguten harrera eta 
maitasuna hain handia izanik, 
uste izan genuen hilabete eta 
erdi denbora gutxi izanen 
zela eta luzeago gelditu behar 
izanen genuela.  
 
Salinasen egon ginen bi 
hilabete haietan, etxea 
hainbestetan oroitarazten 
ziguten paraje berde haietan, 
bere enpresetan lanean 
Enrique, Elsa, Yolandarekin, 
bere karriketan agurka 
paseoan,  hainbeste eman 
eta jaso genuen eta 
hainbesteko zaporea hartu 
genion momentu, harreman, 
solasaldi atsegin bakoitzari... 
Sukaldea bezalako toki arrunt 
batean eta patata tortilla 
egiten ezagutu genuen agian 
Salinaseko izpiritua hobekien 
islatzen duen emakumea 
ezagutu genuen.  
 
Aide, begirada goxoa eta bere 
izaera ongi islatzen duen 
aurpegi lasaia eta barea 
dauzka.  Abegi onekoa 
Salinasera iristen diren 
arrotzekin, bere herria eta 
kultura maite dituena, argia 
eta solaskide bikaina, xaloa, 
xumea eta ipurtarina. Bere 
familia eta komunitatearen 
etorkizunaz arduratzen den 
emakumea. Ekonomia-
garapenak herriari ekarri 
dizkion onurak ikusten baditu 
ere, argi dauzka bere 
jendearen beharrak eta 
eskasiak, osasun-etxearen 
hobekuntza bezala edota ile-
apainketa tailerra, aurten 
Salinasen burutu dena eta 
komunitatearen emakumeei 
gune propio bat eskaini ziena, 
bertan lasai biltzeko, eta 

harremanetan sakontzeko, 
ideiak elkartrukatu, solasaldi 
goxoak egin, irri egiteko toki 
aproposa, ohikoa duten lan 
gogorretik eta familia 
beharretatik denbora batez 
alde egin ahal izateko.  
 

 

Salinas, komunitate-garapenaren eredua 
 

María, Fer, Silvia, Maite, Mikel eta Enkarni uda honetan REAS Nafarroaren eta Salinasen artean 
sustatutakoeta SETEM GKE-ak kudeatutako  lan-eremu batean aritu ginen. 

Bizi-kalitatea hobetu egin da 
(batez ere osasunari eta 
hezkuntzari dagokienez): 
migratze-prozesuak 
geldiaraztea lortu da, eta, 
harekin batera migrazioak 
eragindako arazo guztiak. 
Komunitate honen proiektuek 
autoaskitasuna dibertsitatean 
bilatu dute, baita ederki lortu 
ere.  
 

“Lana 
kooperatibismoan eta 

elkarlanean oinarritzen 
da, eta baliabide 

ekonomikoak 
parrokiaren baitan 

higitzen dira inbertsio 
komunitarioen 

itxurapean” 
 

Faktore ezberdinek eragin 
dute Salinaseko proiektuen 
arrakastan, eta gainera 
paisaia, gehieneko biztanleria 
indigena izatea edota 
mortuan eta subtropikoan 
lurraldeak edukitzea bezalako 
aldeko baldintzek ere lagundu 
izan dute.  Arrakastaren zati 
handi bat produktuei balio 
gehigarri bat emateko 
prozesuetan datza, batez ere 
ehunak, gozokiak, gaztak 
nahiz bestelako esnekiak; 
hestebeteak, mermeladak, 
onddoak eta pikortutako 
panelak.  Produktu hauetako 
zenbait Europara, Estatu 
Batuetara eta Japoniara 
esportatzen dira. Bertan 
sortutako 30 mikroenpresek 
220.000 USD fakturatzen 
dute urtean.  

 

Salinas herria 30 urte baino gehiago 
elkartasunezko ekonomia sustatzen 

Salinas parrokia Guaranda 
kantoiarena da, Bolívar 
probintzian. 10.000 biztanle 
inguru ditu eta haietarik %85 
indigena da. Lurraldean bi 
klima-eremu daude: mortua 
eta subtropikala (800-4.800 
metroko tartean), flora eta 
fauna oso aberatsa egoten 
laguntzen duena.  Gaur egun, 
herrialdea duela 30 urte 
baino gehiagotik zegoen 
mutur-muturreko pobreziatik 
ateratzea ahalbidetu duen 
garapen komunaren ekimen 
handi baten gunea da 
Salinas. Bere ekonomia 
enpresa komunitarioen 
bitartez dibertsifikatu da eta 
halaber “salinero” guztiek 
parte hartu duten jarduera-
saldo baten bidez, 
berdintasun giro batean eta 
guztiendako enplegu duina 
erdietsiz.  

“uste izan genuen 
hilabete eta erdia 

gutxi izanen zela eta 
luzeago gelditu 
behar izanen 

genuela” 

Salinas, 3.550 metrotan, 
zerutik hurbilago, bere 
herritar guztien elkarlanak 
bat egindako herria, eta 
egunez egun bere etorkizuna 
sendo eta gogor lantzen 
duena... 
 


